
‘‘Янги Ўзбекистон: Инновация, фан ва таълим’’ [Тошкент; 2023]

‘‘Янги Ўзбекистон: Инновация, фан ва таълим’’ мавзусидаги республика  
54-кўп тармоқли илмий масофавий онлайн конференция материаллари тўплами,  
31 июль 2023 йил. - Тошкент: «Tadqiqot», 2023. - 9 б.

Ушбу Республика-илмий онлайн даврий анжуманлар «Ҳаракатлар стратегияси-
дан – Тараққиёт стратегияси сари» тамойилига асосан ишлаб чиқилган еттита усту-
вор йўналишдан иборат 2022 – 2026 йилларга мўлжалланган Янги Ўзбекистоннинг 
тараққиёт стратегияси мувофиқ:– илмий изланиш ютуқларини амалиётга жорий 
этиш йўли билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

АГРОПРОЦЕССИНГ РИВОЖЛАНИШ ЙЎНАЛИШЛАРИ

1. Ташкулов С.М.
МИНЕРАЛ ЎҒИТЛАРНИ ТУРЛИ МЕЪЁР ВА НИСБАТЛАРИНИ ҒЎЗАНИ БИР 

АГРОПРОЦЕССИНГ РИВОЖЛАНИШ ЙЎНАЛИШЛАРИ

МИНЕРАЛ ЎҒИТЛАРНИ ТУРЛИ МЕЪЁР ВА НИСБАТЛАРИНИ ҒЎЗАНИ БИР 
ЧАНОҚДАГИ ПАХТА ВАЗНИГА ТАЪСИРИ

 
Ташкулов С.М.
таянч докторант 

Пахта селекцияси, уруғчилиги ва 
етиштириш агротехнологиялари ИТИ 

Аннотация. Тажриба ишлари озиқа-унсурлари билан кам даражада таъминланган тақир-
ўтлоқи тупроқлар шароитида ингичка толали ғўзани бир чаноқдаги пахта вазнига  минерал 
ўғитларни турли меъёр ва нисбатларининг таъсири ўрганилиб, нисбатан мақбул шароит 
минерал ўғитларнинг меъёри N-220, P2O5 -154, K2O-100 кг/га, нисбатларда 1,0:0,70:0,50 
қилиб қўлланилганда яратилиши аниқланган.

Калит сўзлар: минерал ўғитлар, меъёри ва нисбати, ингичка толали ғўза, бир кўсакдаги 
пахта.

Кириш. М.А.Белоусов (1950), Б.Х.Тиллабеков (1973), Г.С. Якволхўжаева (1994), 
Т.Носиров (1994), М.Ф.Қодирхўжаева (2000) минерал ўғитлар меъёрининг пахта толасининг 
технологик сифат кўрсатгичларига таъсирини ўрганганлар. Уларнинг тадқиқотларида 
ўғитларнинг мақбул меъёр ва нисбатлари N200, P2О5 140, K2О100 кг/га (1,0:0,70:0,50) эканлиги 
аниқланган.

Таъкидлаш жоизки, юқорида исм шарифлари келтирилган муаллифлар ғўзанинг ўрта 
толали навларида тадқиқотларини олиб боришган бўлса, бизнинг тажрибада эса ингичка 
толали ғўза навида ўтказилган бўлиб, минерал ўғитлар турли меъёр ва нисбатларини бир 
кўсакдаги пахта вазнига таъсири аниқланган.

Аввало шуни ҳам айтиш керакки, бир кўсак пахтасининг вазни 1-теримдан 2 чиси томон 
камайганлиги кузатилдики, бунга сабаб шуки ғўза тупининг пастки ярусидаги кўсаклар 
очилиши ва нисбатан каттароқ (оғирроқ) бўлишидир, 2-теримда эса юқори ярусдагилари 
(енгилроқлари) терилган. 

Тадқиқот услуби. Дала тажрибаси Сурхондарё вилояти Термиз тумани (собиқ 
ПСУЕАИТИ нинг Сурхондарё илмий тажриба станцияси) Ингичка толали пахтачилик 
илмий-тадқиқот институти тажриба хўжалигида қадимдан суғориб келинаётган, тақир-
ўтлоқи тупроқлар шароитида ўтказилган бўлиб, дастлабки агрокимёвий кўрсатгичларига 
кўра ҳайдов (0-30 см) ва ҳайдов ости (30-50 см) қатламларида мос равишда гумус миқдори 
0,900-0,690%, умумий азот 0,089-0,060%, умумий фосфор 0,110-0,086%, умумий калий 
1,300-1,100%, нитрат шаклидаги азот 15,2-8,4, ҳаракатчан фосфор 20,5-10,2 ва алмашинувчи 
калий эса 205-180 мг/кг ни ташкил қилиб, озиқа унсурлари билан кам таъминланган.

Дала тажрибасида ғўзани ингичка толали “Термиз-202” нави экилган. Вариантлар 3 
қайтариқда олиб борилиб, ҳар бўлинманинг умумий майдони 4,8х30=144 м2 ни, ҳисоблаш 
майдончаси - 72 м2 ни ташкил этган. Тажрибада қуйидаги минерал ўғитларни турлари 
қўлланилган: аммиакли селитра (N-34 %), аммофос (N-10-11%, P2О5 - 46% ), калий хлорид 
(K2О - 60 %). Фосфорли ўғитларни йиллик меъёрини 70 %, калийни 50% кузги шудгор 
олдидан, фосфорли ўғитни қолган меъёри азотли ўғитлар билан биргаликда гуллаш 
даврида, калий ўғити эса шоналаш даврида берилган. Азотли ўғитлар 3-маротаба ғўзани 
озиқлантириш муддатларида яъни 2-3 чин барг, шоналаш ва гуллаш даврларида солинган.

Натижалар. Бизнинг тадқиқотларда минерал ўғитларнинг турли меъёр ва нисбатларини 
бир кўсакдаги пахта вазнига таъсири ўрганилган бўлиб, 2022 йилнинг шароитида тажрибада 
ҳеч қандай ўғит қўлланилмаган (назорат) вариантда бир кўсакдаги пахтани вазни 1-теримда 

2,6 г, 2-теримда 2,0 г ўртачаси эса 2,3 г ни ташкил этганлиг кузатилди (1-жадвал). Ғўза 
кўсакларидаги пахтани бу даражада кам бўлиши, унинг навига боғлиқдир. Ўрта толалилар 
4-5 г ни ташкил этади. Минерал ўғитлар турли меъёр ва нисбатларда қўлланилишидан қатъий 
назар бир кўсак пахтаси вазнини назоратга нисбатан орттирганлиги кузатилди. Минерал 
ўғитларни 1,0:0,70:0,50 нисбатларда мақбул кўрсатгичлар олинди ва N170, P2О5 119, K2О 85 кг/
га қўлланилган 3-вариантда бир кўсак пахтанинг вазни теримларга мутаносиб равишда 3,0 
ва 2,4 г ни ўртача эса 2,7 граммни ташкил этган.

Бу кўрсатгичлар назоратдан 0,4-0,4 ва 0,4 г га, N170, P2О5 85, K2О 42,5 кг/га меъёрларда 
қўлланилган 2-вариантдан 0,1-0,1 ва 0,1 г ни, N170, P2О5 170, K2О 127,5 кг/га (4-вариант) дан 
эса (-0,1), 0,0 ва (-0,1) г эканлиги аниқланган. Демак пахта вазни ҳам ўғитларнинг мақбул 
нисбатларига ортиб, сўнгра ўзгармай қолмоқда. 

Ўғит меъёрлари N220, P2О5 154, K2О 110 кг/га (1,0:0,70:0,50) ортиши билан бир кўсакдаги 
пахта вазни теримларга мутаносиб равишда 3,3-2,5 ўртача 2,9 г гача етган. Бу кўрсатгичлар 
назоратдан мутаносиб равишда 0,7-0,5 ўртача эса 0,6 г га юқоридир, қолаверса бу ўзгаришлар 
пахта теримлари ва ўртача ҳосилдорлик кўрсатгичларида ҳам ўз ифодасини топган. 

Минерал ўғитлар меъёри N270, P2О5 189, K2О 135 кг/га (1,0:0,70:0,50) қилиб белгиланган 
9-вариантда иккала теримдан ўртача бир кўсакдаги пахта вазни 2,6 г ни ташкил этиб, 
6-вариантникига нисбатан 0,3 г кам бўлган. Демак, бир чаноқдаги пахта вазнини 
ўзгаришидаги маълумотлар ҳам ғўзани ўсиши, ривожланиши, қуруқ масса тўплашидаги 
вариантлар орасидаги қонуниятларни такрорлаган. 

Минерал ўғитлар нисбатан нотўғри (1,0:0,25:0,10) берилган 12-вариантда пахта вазни 
ўртача 2,4 г ни ташкил этиб, назоратдан 0,1 г га юқори, лекин мақбул вариантдан (6) 0,5 г га 
кам бўлганлиги аниқланган.

Хулосалар. Демак, тажрибада нисбатан мақбул меъёрлари азотни 220 кг/га фонида бўлиб, 
1,0:0,70:0,50 нисбатларда эканлиги аниқланган. Бу (7) вариантда қўшимча пахта ҳосили 
назоратдан 13,8 ц/га ни ташкил этган ҳолда, фосфор ва калий нисбатини янада 1,0:1,0:0,75 
га ортиши билан 0,6 ц/га қўшилди холос.

Адабиётлар
1. Дала тажрибаларини ўтказиш услублари. Тошкент, 2007, 147 б.

3. Ингичка толали ғўза навларини етиштириш агротехнологиялари бўйича тавсиялар. 

Тошкент. 2017, 32 б.
4. Ғўза агротехника. Тошкент. 2021, 304 б.

